
Z. Kryetar, Z. Kryetar i Parlamentit, Z. Kryeministër, Ambasadorë, Ministra, Miq dhe Kolegë të nderuar, 

Mirëdita dhe Mirëse erdhët! 

Ju faleminderoj që sot na ndihmuat të festojmë dy ngjarje të rëndësishme: hapjen solemne të 

ambasadës tonë të re dhe përvjetorin e dyqind e tridhjetë e tretë nga nënshkrimi i Deklaratës së 

Pavarsisë sonë.  

Që nga ditët më të hershme të Republikës sonë, ne kemi punuar për të ndërtuar miqësi dhe aleanca me 

kombet e tjera që e çmojnë jetën, lirinë dhe ndjekin lumturinë ashtu si krijuesit tonë e bënë. Republika e 

Maqedonisë është një vend i tillë, dhe kjo ambasadë e mrekullueshme paraqet përkushtimin tonë për 

një miqësi të thellë dhe të gjatë.  Nga kjo ambasadë, sot, në Evropën e shekullit 21, ne ia përkushtojmë 

vetvehten ndjekjes së idealeve univerzale të Deklaratës së Pavarsisë. Ne e bëjmë këtë në partneritet me 

qytetarët e Maqedonisë duke kërkuar që të sigurojmë ardhmërinë më të mirë të mundshme për të 

gjithë njerëzit e këtij vendi. 

 Shtetet e Bashkuara janë një mik i vërtetë dhe i sinqertë i popullit të Maqedonisë. Për një kohë të gjatë 

ne kemi përkrahur progresin demokratik dhe ekonomik të Maqedonisë, dhe do të vazhdojmë me 

partneritetin tonë për të arritur qëllimin për përfshirje të plotë në komunitetin Euro-Atlantik. Që nga 

pavarsimi i Maqedonisë ne kemi investuar afër një miljardë dollar në programe për të përmirësuar 

konkurencën, pregaditjen ushtarake, në shkolla, polici dhe gjygjësi, dhe më shumë, përfshirë këtu edhe 

këtë Ambasadë. Ne jemi dëshmitarë të një progresi të dukshëm por ne gjithashtu e dijmë që ka edhe 

shumë për t’u bërë. 

Si miq dhe aleatë ne gjithashtu do të vazhdojmë të punojmë së bashku për të përballur sfidat 

ndërkombëtare duke përfshirë krizën ekonomike, ekstremizmin dhe krimin e organizuar, dhe 

ndryshimet klimatike. Asnjë nga këto probleme nuk njeh kufij. Me një vullnet të mirë dhe me një 

vendosmëri të vazhdueshme, duke marrë nga talenti i plotë i popullatave tona të ndryshme, ne do të 

ndihmojmë që të përmirësojmë këtë botë, tani dhe për gjeneratat e ardhëshme 

Secila vepër me vlerë zakonisht është punë e shumë duarve. Dëshiroj që të jap mirënjohje të gjithë 

ekipit të Ambasadës, të koordinuar mirë nga Chris Volciak, dhe zëvendësi im Tom Navratil, për 

organizimin e festimit tonë sot. Jam shumë i kënaqur që kolegeja ime nga Washingtoni Lydia Muniz 

është sot këtu, dhe që kjo është Ambasada e parë e re të cilën ajo do ta hapë solemnisht. 

Dëshiroj të shpreh mirënjohje speciale dhe falënderim për ndërmarrjet Amerikane dhe ato 

bashkpuntorë të ndërmarrjeve Amerikane të cilat u bashkangjitën në sponzorimn e këtij solemniteti: 

AmCham Maqedoni, Alkaloid – përfaqësues i Korporatës Pfizer me seli në New York; Avon; Cisco; Diners 

Club International; Grant Thornton; IBM; Johnson Controls; KPMG, Makedonijaturist – një françizë e 

Holiday Inn dhe Best Western; Makpetrol – si përfaqësues i kompjuterëve DELL; McCann Erickson; MSD 

– Merck Sharp & Dohme; Microsoft, Netra –si përfaqësues i Motorola; Oracle; Birraria e Shkupit dhe 



Grupi M6, duke përfshirë Coca-Cola dhe McDonalds; Sinpeks – përfaqësues i John Deere; dhe Western 

Union – Transfer i Shpejtë Parash – Unija Finansiska Shkup.  Në fund një falemindërim nga zemra , në 

emër të Kryetarit Barak Obama dhe Sekretares së Shtetit Hillari Klinton, të gjithë miqëve tanë në 

Maqedoni, nikoqirëve tanë që na kanë mirëpritur në këtë vend shumë të bukur dhe na kanë bërë të 

ndjehemi si në shtëpi. Amerika është krenare për miqësinë tonë dhe partneritetin me Maqedoninë dhe 

ne e përqafojmë mundësinë për të punuar së bashku për të siguruar një të ardhme më të mirë. 

Ju faleminderit 

 


